
ХИДРОГРАФИЈАТА ВО МАКЕДОНИИ HA HEKOAKY
ПОСТАРИ КАРТИ

— И л и j а Петр у ш е в с к и —

Хидрографијата во Македонија низ вековите во различии
карти различно е прикажувана. Со цел да дадеме јасна прст-
става за хидрографијата како и грешките што се правени од
ралзичии автори ќе разгледаме неколку различии карти од
ралзични периоди при што ќе дадеме детален опис на имињата
каќо и на коритата и езерата во Македонија.

Најстарата карта од која земаме податоцп за хидрографи-
јата во Македонија е од IV век, позната како Пајтингерова
табла1; освен оваа карта исползувана е и Птоломеевата карта’-;
добар материјал исползувавме и од картата на Меркатор; осо­
бено богати податоци извлековме од картата на Кантели3); од
картава на Исле5) исползувани се податоци само за Струма би-
дејќи картата што ja користевме е само фрагмент на Неточна
Македонија; користени се податоци и од картата на Касиус.6)
На крајот за одбележуваг-ье е и картата изработена од Хома-
иовите наследници7) па и таа ни послужи при извлекувавье на
податоците.

Реките во Македонија им припаѓаат на два мороки слива
и тоа на Егејскиот и Јадранскиот. Прикажувањето на реките
прво lie го дадеме на Егејскиот слив, потоа на Јадранскиот и на
крајот ќе стане збор за езерата во Македоиија.

Прикажувагьето ќе го вршиме преку компарација и уточ-
пување на податоците земени од горе наведените карти.

РЕКИ
Вардар. — На Пајтннгеровата табла единствена река од

Македонија што е прикажаиа е реката Вардар. Таа е безимена
река која извира од еден планински венец, а се движи со пра­
вей СЗ—ЈИ. Пред неговото вливање во Егејското Море кај
Thessalonica (Солун) го менува правецот во С—J. Бидејќи ав­
торот ja прикажал само реката Вардар можеме да заклучнме
дека авторот знаел оти во Македоиија таа е иајголема река,

Во Птоломеевата карта Вардар е обележеи со името Axius
fl. Тој овде се движи со права линија СЗ—ЈИ на девата страна
од неговото устие го остава градот Thessalonica за разлика од
Пајтингеровата табла каде Солун е од десната страна. Пред да
се влие во Солунскиот Залив Вардар прима една десна притока
со името Erigon fl. (Црна Река). Овде прикажувањето на Вар­
дар е точно како и неговите извори кои се наоѓаат на планината
Monte Orbelos) (Шар Планина). Десната притока Erigon во Вар­
дар се влива многу на југ блиску до неговото устие, што одго-
вара на реката Арџан која истечува од Еницервардарското
Езеро (сега исушеио).

Кај Меркатор Вардар е обележен како Vardar fl. Toj на
оваа карта се формира од две реки Ospago fl. и една безимена
река. На овне две реки изворите им се наоѓаат на Скопска Црна
гора (М. Negro). Во понатамошниот тек Вардар поминува покрај
Антигона, Стоби, едно непознато езеро северно од Демир Ка-
пија, и се влива во Солунскиот Залив. Во долниот тек Вардар
ja прима десната притока Црна ко ja е обележена со две имиња
Erigon Beuda fl. Вардар на оваа карта е добро прикажан со
иоклучок на тоа што десната река Ospago во изворишниот дел
одговара на Вардар во пределот на Полог, а левата безимена
река одговара на Лепенец. Нивното соединувагье е добро прп-
кажано на 42° с.г.ш. Соедииувагьето на реката Erigon (Црна)
со Вардар не е точно прикажано бидејќи е блиску до Солун­
скиот Залив.

Во Картата на Кантели Вардар ги има следните имиња Vardar,
Vardari и Axius fl. Кантели во своето прикажување Вардар го
прикажува со голема неточност. Toj изворишниот дел му го одре-
дил кај Tetteuo (Тетово) co една лева притока, веројатно Лепенец.
Вардар на оваа карта поминува низ градот Scupi, Scupia, Scopie
(Скопје). Од Скопје вардаровото корито е со правей С—Ј недале-
ку од албанската граница. Североисточно од Преспа Вардар завр-
тува кон ЈИ cè до Filurina (Лерин), каде завртува кон север и
некаде на г.ш. од Toly о Monster9) (Витола) завртува кон исток,
поминува низ едно езеро, па завртува кон ЈИ и се влива во Со­
лунскиот Залив. На својот тек Вардар прима една десна и
една лева притока. Левата притока во Вардар се влива кај спо­
менатото езеро и е обележена со името Ospago10) (Брегалница).
Десната притока е обележана co повеќе имиња Vistriza Iniecora,
Erigonus. Од опишаниот тек на Вардар можеме да заклучиме
дека авторот направил грешка во имињата на реките. Toj ре­
ката што се формира од Ospago (Брегалница) и Psinia (Пчиња)
требало да ja обележи како Вардар затоа што по местото на те­
чението одговара на Вардар, додека пак обележаната река
Vardar, Vardari, Axius требало да ja обележи co Erigonius (Црна
Река).

Во картата на Хасиус Вардар е прикажан доста точно.
Во горниот дел обележен е како Axius, а во долниот тек со
Vardar. Овде на целиот тек Вардар се движи со правей СЗ—ЈИ.
Toj извира северно од Скопје, поминува низ Скопје, потоа по-
крај Kaprulih (Т. Велес), Стоби, езерото Petrisky (Петерското Езе­
ро). Од езерото Petrisky Вардар е знатно поголем и е прикажан
со две паралелни линии. На својот тек Вардар прима две десни
притоки и една лева. Првата десна притока е безимена и е во
горниот тек на Вардар, а веројатно е Треска. Во долниот тек
од десната стрна ja прима реката Vistriza (Erigonius). Левата
вардаровата притока е безимена, а поминува низ Kaplanlih (Кат-
ланово) и кај Т. Велес се влива во Вардар. Оваа лева притока
веројатно е Пчиња.

Кај картата на Хомановите наследници Вардар е прика­
жан исто како и во картата на Хасиус. Бидејќи нивната карта
е прецртувана од картата на Хасиус. И кај Хасиус и кај Хоман
има грешка во обележувањето на десната вардарова притока,
т.е. Црна Река, на која и е придадено уште едно име од реката
Бистрица Vistriza, мислејќи дека се работи за една иста река.
Грешката настанала поради сличноста во течението на Бистрица
и Црна Река.

Струма. — Кај Птоломеј Струма е обележена како Stry­
mon fl. Овде Струма е доста кратка и нема притоки, се движи
со правец 3—И, а пред да се влие завртува кои југ. Извира од
голем планински венец северозападно оА античкиот град Нега-
clea Sintica. Географската положба е точна, ама без притоки.

Меркатор Струма ja прикажува со името Strymon fl. Toj
оваа река ja прикажал како се формира од две поголеми без-
имени притоки, а по краток тек се дели на два крака. Овие две
безимени реки на Струма се Струмица и Струма, а устието
од двата крака е Струма и левиот крак Ангисти што истечува
од (исушеното) езеро Верекетли и се соединува со Струма во
Тафиното Езеро.

Кантели Струма а прикажува како и Меркатор. Овде
Струма е обележена со имш-ьата Stromona, Strymon, Cenzus
Marmara. Изворишниот дел и е кај античкиот град Heraclea
Sintica од каде тече кон југ до едно езеро, каде прима една
десна притока веројатно се мисли на Струмица. Откако ќе по­
мине низ езерото го менува правецот на течението во 3—И кое
така го задржува до античкиот град Amphipolia. Кај овој град
Струма прима една лева притока Radini. На местото каде што
се влева реката Радини во Струми се формира речно острово
на кое е сместен градот Amphipoli. Јужно од Амфиполи Струма
се дели на два крака и како таква се влива во Орфонскиот За­
лив. За точноста на прикажувањето на оваа река може да се
рече дека и овде има отстапувагьа, односно Струма се протега
многу на запад, a течењето е со правец СЗ—ЈИ. Десната притока

6 Географски разгледа! 

на Струма веројатно е Струмица, а езерото каде што се влива
оваа река во Струма веројатно е Бутковското Езеро. И езерото
и реката прикажани се многу на север. Левата притока Радини
веројатно е Бистрица, а прикажана е доста голема. Вливањето
во Орфанскиот Залив е точно прикажано.

Кај Хасисус и Хомановите наследници Струма се формира
од две притоки: Strymon како десна река и Mamara, Veratasar
како лева притока, кон реки се соедииуваат и ja сочинуваат ре­
ката Струма. Во долниот тек Струма се проширува така што е
прикажана со две паралелни линии и се влива во Орфанскиот
Залив кај градот Contesa (Орфаи). За прикажувагьето на оваа
река во овие карти можеме да кажеме дека реката што е обе-
лежена како Strymon е денешната река Струмица, и поминува
низ три непознати езера. Левата притока што ги носи имињата
Мармара и Варатасар е реката Струма. При оваа река како и
кај Меркатор го сретнуваме и името Мармара при што авто­
рите направиле грешка, бидејќи името Мармара го носи една
друга мала река што се наоѓа неточно од Струма и се сретнува
со имшьата Мармара") и Илице Дере'3), а за името Вератасор
ќе биде објаснето во понатамошниот текст.

Кај Исле Strymon (Струма) е река која тече со правец
С—Ј и поминува низ осум синциресто поредени езера и се влива
во Strymonicus Sinus (Орфански Залив) со два крака. Од лес­
ната страна ja прима притоката Pontus fl. која исто така поми­
нува низ две езера. Исле во прикажувањето на оваа река згре-
шил што дал толкав голем број на езера кои не постојат, со
исклучок на последното езеро кое може да биде Бутковското
Езеро. Реката Струмица Исле ja обележил со името Pontus fl.

Места. — Кај Птоломеј е прикажана само co нејзи-
мото устие и обележена е како Mesus fl. Меркатор оваа река
ja прикажува како помала, а коритото змиесто се протега во
главно, СЗ—-ЈИ. При нејзиното устие се проширува и формира
лиман. Хасиус и Хомановите наследници оваа река ja обеле-
жуваат co Carasu Mestro, Mestus fl. На овне две карти доста е
точно прикажана и со еден дел е погранична река помеѓу Ма­
кедонка и Румелија. Кај сите автори место положбата на оваа
река точно е дадена.

Галик. — Во Птоломееовата карта оваа река со името
Echedorus fl. извира од еден планински венец СЗ од Солун. На
својот тек зазема правец СЗ—ЈИ и се влива во Солунскиот За­
лив западно од Thessalonica (Солун). Местоположбата и големи­
ната на оваа река. Птоломеј добро ни ja прикажува.

Во картата на Меркатор изворите на Галик се иаоѓаат на
голема г. ш. дури до Скопје. Од изворишниот дел па до устието
во Солунскиот Залив Галик од десната страна ja прима прито­
ката Cedoro fl. која притока прима друга лева безимена река.

Галик во оваа карта е обележен со имињата Varalese и Varalese
fl. Меркатор оваа река ja прикажува многу долга, а за десната
притока Кедоро не би можел да кажам на која река мисли
Меркатор.

Кантели Галик го прикажува како се формира од три реки
и тоа: Varatasar, Caliko i Varalese. Правецот на течението на
трите реки е кон југ како и на реката Галик која овде е обе-
лежена со имш-ьата Varatasar13) ot Echedorus. Устието е западно
од Солун во Солунскиот Залив. Кантели оваа река ja прикажува
како многу долга а изворите на споменатите три реки се нао-
ѓаат дури до 42°30, с. г. ш. Второ тој ги помешал имињата на
Варатасар и Калико. Место реката да ja обележи со Калико тој
ja обележил со Варатасар, а Калико ja прикажува како притока
на Вратасар. За левта приток, Варалесе не би можел да кажам
за Koja притока мисли Кантели.

Хасиус и Хомановите наследници во прикажувањето се
скоро истп. Tue оваа река ja дале исто така доста долга и таа
со своите извори стасува до Куманово, а се влива во Солунскиот
Залив западно од Солун. Хасиус ja обележил со поповото и
постарото име, односно со Callico Echedorus F, а пак Хомано­
вите наследници само со името Callico fl. Kaj овне две карти
I ледаме како авторите името Варатасар и Варалес го изоста-
виле, а го ставиле името Калико. Значи во сите карти овде што
ги опишавме Галик се сретнува под имшьата Echedorus, Va­
ratasar, Varalese i Callico.

Да споменеме и тоа дека името Варатасар ни прави исто
така забуна како и реката Бистрица и Црна, односно името
Варатасар го сретнуваме кај реката Галик и Струмица. Мое
мислеше е дека ова име повеќе одговара за реката Галик за-
тоа што се сретнува во повеќе карти што се однесуваат на
оваа река.

Бистрица. — Птоломеј оваа река ja обележал како
Haliacmon. На целиот свој тек оваа река не прима ниту една
притока, а се влива во Солунскиот Залив. На својот тек оваа
река се пробива низ еден планински венец. Прикажувањето не
е со голема точност бидејќи извира на поголема с. г. ш. и пра­
вецот на течението е скоро СЗ—ЈИ без да прави голем лак.

Меркатор оваа река ja обележува со името Aliagmo fl. Из­
ворите на реката й се наоѓаат СИ од Преспанското Езеро на
41°40, с. г. ш. Од изворот до првата десна безимеиа притока ко­
ритото на Бистрица с со правец С—Ј. Од споменатото место ре-
чиси под прав атол завртува на лево правејќи благ лак со по-
ложба 3—СИ и се влива во Солунскиот Залив. На својот тек
од левата страна ja прима реката Kastoro fl (Костурска Река).
Меркатор добро ja прикажал оваа река со исклучок на тоа
што изворишниот дел го дал многу на север како и тоа што 

6*

левата притока Костурска Река ja прикажал многу долга, би-
дејќи тече со правей 3—И и се влива во долниот тек на Би­
стрица што не е точно.

Кантели за реката Бистрица ни прикажува две реки, една­
та е обележена со имигьата Vistriza, Iniecora ot Erigon, а вто­
рата е обележена co Palecas, PJatamono fl ol Haliacmon. Реката
обележена co имигьата Vitriza Iniecora ot Erigon извира СИ од
Преспанското Езеро, се движи со правец кон југ до линијата
неточно од Охридското Езеро каде го менува правецот во
ЈИ—СЗ, по долго течете завртува кон исток и некаде јужно од
Островското и Петрското Езеро завртува кон север. Помннува
помеѓу двете споменати езера, завртува кон исток, поминува
низ градот Vodena (Воден) и се влива во Вардар како десна
притока. На својот тек Бистрица во горниот тек од десната
страна ги прима прнтоките Rhedias forsan Beuda i Iniecora fl.,
a од левата страна Castoro fl (Костурска Река) Scirthys кај гра­
дот Воден. Кантели во при кажу вагьето оваа река ja меша со
реката Црна, што се гледа по тоа што во горниот тек ja обе-
лежил со Vistriza (Бистрица), а во долниот тек со Erigonus
(Црна Река). Но тој сепак мисли дека ja прикажува Црна Река
бидејќи ja прикажал како вардарова десна притока. Меѓутоа,
со положбата на нејзииото корито повеќе одговара на реката
Бистрица со таа грешка што е прикажана како вардарова при­
тока и што помннува помету Островското и Петрското Езеро.
Втората река со името Platamona ol Haliacmon Кантели ja при­
кажува јужно од претходиата река, доста кратка, со правец на
течението ЈЗ—СИ и се влива во Солунскиот Залив што е точно
прикажано. Кантели мислел дека Бистрица и Халиакмон се
две различни реки па и така ги прикажува, а за Бистрица и
Еригон мислел дека се една река.

Хасиус и Хомановите наследници во своите карти реката
Бистрица доста точно ja прикажуваат. Kaj нив изворот на Би­
стрица се наоѓа североисточио од Охридското Езеро (Преспан­
ското Езеро е испуштеио), а западно од Хераклеја од каде тече
кои југ, потоа завртува кон исток и се влива во Солунскиот
Залив. Kaj Хасиус обележена е со Aliacmon Platamone, а кај Хо­
мановите наследници само со Platomene. На двете карти името
Бистрица се сретнува кај реката Цриа веројатно незнаејќи дека
Алијакмон и Бистрица е една река, а не како што е прикажано
дека Бистрица и Еригон се една река.

Црна Река. — Оваа река и Бистрица прават најголеми
збуни кај повеќето картографи. Тоа е веројатно поради слич-
иоста на правецот од иивните корита бидејќи двете реки во
горниот тек течат кон југ, а во средниот завртуваат кон севе-
роисток.

Птоломеј оваа река ja разликува од реката Бистрица и ja
прикажува како засебна река која има правец СЗ—ЈИ и е десна 

притока на (Вардар) јужио од Стоби и ja обележил со името
Erigon fl. Axius Меркатор како и Птоломеј оваа река ja раз-
ликува од Бистрица. Во горииот тек ja обележил со името
Erigonius, а во долниот тек со Beuda. Изворот й се наоѓа во
СЗ Македоиија, северно од Преспаиското Езеро, од каде прави
неколку свртуваша кон југ, североисток, исток, југоисток и
пак кон исток каде и се влива во Вардар во неговиот долен
тек. Поминува покрај градовите Лерин, Острово и Водей. Не­
точността иа оваа река во оваа карта е во тоа што поминува по-
крај споменатите градови и блиску до Пела (близу до Пазар-
Енице Вардар) и што се влива во Вардар многу на jyr. Mery-
тоа нејзиното устие географски е точно дадено и тоа на 41°20’.

За реката Црна во картата на Кантели дадовме објасиу-
вагье при опншувагьето на реката Вардар и Бистрица.

Во картата на Хасиус, Црна Река е обележена со името
Erigon потоа Vistriza и пак Erigonius. Од ова гледаме дека Ха­
сиус мислел дека Бистрица и Еригониус се една река, а реката
Алиахмон е друга река. Овде течението на реката во долниот
тек многу се спушта на југ и повеќе е слична со прикажува-
i-ьето на Меркатор.

Хомаиовите наследници даваат ист приказ како и Хасиус,
само сега името Еригои е испуштеио, а го имаат само името
Wistriza.

Други помали река: Шабриус (Chabrius). Оваа река се
наоѓа неточно од реката Галик. Во Птоломеевата карта оваа
река е без притоки за разлика од Меркатор каде прима една
десна притока со името Olcimo. Кантели оваа река ja дава знат­
но поголема и со повеќе имиња Cillabro et Chabrija ot Chabrius
fl. Taa има и една лева притока Olcino olim Olcimus. Kaj Хасиус
и Хомановите наследници оваа река е безимена. И покрај тоа
што сите споменати автори ja претставуваат оваа река во своите
карти не ми е јасно за која река се мисли.

Црна Река или М а в р о н е л и. Оваа река се наоѓа
северно од Олимп. Во Птоломеевата карта е без притоки, a кај
Меркатор со две притоки и без име. Кантели оваа река ja прп-
кажува доста долга и дека истечува од езерото Bermius под
името Helicon. Во средниот тек ja прима десната притока Dor-
ronigniza. Оваа река обележена е со името Faribus et Bafirus,
Faribo. Авторите за оваа река мислат дека е тоа реката Цриа
или Мавронери.

Освен наброените реки кои се вливаат во Егејското Море,
Кантели има прикажано уште една погранична река спрема
Румелија која се вика Cosilito fl. Другата e неточно од Струма
и би одговарала на денешната река Мармара, односно Илице
Дере и на запад од Солунскиот брег с малата река Lidius sive
Lugias fl.

Во Јадранското Море се влива само реката Црн Дрим.
Птоломеј оваа река не ja прикажал, додека Меркатор и Кан-
тели ja прикажуваат како се формира од две реки, од кои едната
истечува од Охридското, а втората од Преславското Езеро. Мер­
катор дури и ja обележил реката што истечува од Преспанското
Езеро со името Prepoli fl. Хасиус и Хомановите наследници
Црн Дрим го прикажуваат како истечува од Охридското Езеро.

ЕЗЕРА
Во наброените карти прикажани се и езерата во Македо-

нија. Некой од нив прикажани се со голема неточност, а не­
кой пак и не поетој ат.

Охридско Езеро. — Меркатор ова езеро по место-
положбата добро го прикажува. Тоа има форма спротивна од
буквата „S“. На крајниот СЗ од него истечува реката Црн
Дрим. Езерото е безимено, но на неговиот СИ брег е градот
Locrida (Охрид).

Кантели му го менува обликот на Охридското Езеро и
кај него тоа има форма на рамнокрак триаголник со полож-
ба СИ—ЈЗ. Од северната страна истечува Црн Дрим. Езерото
го носи името Lago d’Ocrida.

Хасиус и Хомановите наследници Охридското Езеро го
прикажуваат тесно и толго. Подолгата страна зазема полож-
ба С—J, Одбележено е името. Ocrida (Lychnida Pressa).

Преспа н ско Езеро. — Меркатор и Кантели ова
езеро го дават неточно од Охридското Езеро и на поголема
с. г. ш. од Охридското Езеро. Kaj Меркатор има форма на вио-
лина со положба СЗ—ЈИ без име. Од него истечува река која
е десна притока на Црн Дрим. Кантели му дава форма на елип­
са со положба СЗ—ЈИ, од кое истечува реката Prepoli fl. и ce
влива во реката Црн Дрим. Обележена е со името Ascuris L.

Хасиус и Хомановите наследници Преспанското Езеро го
испуштаат, мислејќи дека Охридското и Преспанското Езеро
се едно езеро, што се гледа по името Pressa што го дале како
второ име на Охридското Езеро.

Авторите кои прикажуваат дека од Преспанското Езеро
истекува река и се влива во реката Црн Дрим прават грешка
бидејќи знаеме дека од Преспанското Езеро не истекува ниедна
река.

Костур ско Езеро. — Ова езеро кај Меркатор и Кан-
тели е на иста г. ш. со Преспанското Езеро и од него истечува
реката Castoro fl. (Костурска Река). Како што гледаме во спо-
редба со Охридското и Преспанското Езеро, Костурското Езеро
се наоѓа на поголема с. г. ш. Хасиус и Хомановите наследници
ова езеро не го прикажуваат.

Острове к о Езеро. — Ова езеро во сите четири кар­
та исто е прикажано. Тоа се наоѓа на поголема с. г. ш. од Охрид­
ското и Преславското Езеро и неточно од нив. Покрај него
поминува реката Erigonius fl (Црна Река) преку која река
истечува. Од ова гледаме дека сите автори во своите карти
прават грешка ггрво што го даваат на голема с. г. ш. и второ
што истечува преку Црна Река.

Петрско Езеро. — Со исклучок на Кантели ова езеро
прави големи забуни кај авторите. Кај Меркатор има едно езе­
ро на реката Вардар северно од Демир Капија Dimir Cast кое не
е обележено, а во картите на Хасиус п Хомановите наслед­
ници ова езеро е обележено со името Petriskyl. Веројатно ми-
слат на Петрското Езеро. Инаку кај тројцата автори на местото
каде што треба да се иајде ова езеро пема прикажано езеро.
Од ова гледаме дека авторите во прикажувањето на ова езеро
направиле голема грешка во името. Тпе требало да му го дадат
името Арцан или Аматово Езеро (сега нсушено), бидејќи по-
крај него е населбата Идомени (Сехово). Езерото е на -реката
Вардар. Кантели Петрското Езеро добро го прикажува, западно
од Осгровското Езеро и истечува преку реката Бистрица.

Е н и џ е в а р д а р с к о Езеро. — Ова езеро го сретну-
ваме во картите на Кантели Хасиус и Хомановите наследници.
Кај сите автори тоа е без име, а местоположбата со мали исклу-
чоци добро е прикажано.

Дој р анското Езеро. — Во картите на Меркатор, Ха­
сиус и Хомановите наследници северно од Стоби има едно
езеро без име, а на неговиот брег е градот Coletro. Ова езеро
истечува преку реката Галик. По местоположбата иако не е со
голема точност, иајмногу одговара на Дојранското Езеро.

Б е ш h к. — Местоположбата на ова езеро во картите на
Кантели, Хасиус и Хомановите наследници приближно точно
е прикажана, и тоа на северниот дел од полуостровот Халки-
дик. Кај Кантели обележно е со името Bolica Lago, а кај дру­
гите автори ова езеро е без име, но затоа го имаат прикажано
и Лагадинското Езеро кое исто така е безимено.

На крајот да кажеме дека на реката Струма и нејзината
притока Струмица има повеќе езера кон синцнресто се поре-
дени на овие две реки. За некой од нив се знае дека се Бутков-
ското и Тахиното Езеро. Меѓутоа за другите езера не би мо-
желе да кажеме кои се тие. Во картите на Хасиус и Хомановите
наследници дадено е едно езеро кое се наоѓа северно од Кавала
без име. Тоа е езерото Берекетлн.

Ваквите грешки изнесени за хидрографијата, не треба да
не изненадуваат, бидејќи старите карти секогаш се одликуваат
со грешки, кои се провлекуваат низ сите постари географски
карти. Тоа доаѓа оттаму што картите се работеле врз основа на 

претходно издадените карти, кои исто така биле со грешки и
неточни, потоа новите податоци што се внесувале биле доби­
вани од патеписци и трговци.

Како што видовме грешките при прикажувањето на ре­
ките беа од таков вид што некой реки се прикажани многу дол­
ги, како што е случајот со реката Галик, други пак реки се при-
кажувани како притоки на поголемите реки иако не се притоки
на тие реки. Таков е случајот со реката Бистрица која во не­
кой карти е прикажана како притока на реката Вардар. Видов­
ме дека има и измислени реки каков што е случајот со реката
Преполи што истечува од Преспанското Езеро и е десна притока
на Црн Дрим. Особено големи грешки има во давањето на ими-
гьата од една река на друга, како што е случајот со реката Би­
стрица и Црна. Нивните иминьа се заменуваат или пак се за­
едно мислејќи дека е една река. Кај овие реки имаме и таков
случај грчкото име Халиакмон да е дадено на Бистрица, а сло­
венското Бистрица на Црна.

Сличен случај имавме и со езерата. Кај нив грешките беа
вакви: Охридското Езеро во некой карти дадено е во вид на
тамбура, а во други тесно и долго; друга грешка имаше да
бидат намалени како што е случајот со Островското Езеро. Во
некой карти некой езера се испуштени како што се случува
со Преспанското и Костурското. Меѓутоа има и такви случаи
да се и измислени: тоа се езерата на Струма и Струмица. Има
и такви грешки местоположбата на езерата да не е точна како
на Дојранското и Аматовото (сега исушено и обележеио како
Петрско), кои се дадени многу на север или пак Преспанското е
на поголема географска широчина од Охридското Езеро.

LA HYDROGRAPHIE DANS LA MACEDOINE EN
QELQUES PLUS VIELLES CARTES

— 11 i j a P e t r u s е V s k i —

(Résumé)

Dans la Macédoine la hydrographie (sur) des vieilles cartes a
été represéntée de diverses manières, non complètes et avec des
fautes.

Nous donnons ici des eseplications, par comparaison, des
lacunes et des fautes que ont été faites inconsciemment.

Il sagit des plus grandes rivières comme: Vardar, Struma,
Mesta, Galik, Bistrica, Crna Reka, Crni Drim, et des autres plus
petites rivéres.

En plus des rivières nous ehaminons nussi la état des lacs
dont on a errone le lien, la grandeur et la forme. Il en est ques­
tion des lacs luivants: d’Ohrid, de Prespa, d’Amatovo, d’Enigc-
Vardar, de Petresko, de Bechik et du lac Tahino.

Comme annehes viennent s’ya'outer la litté rature d’ou ont
été puisé les donnés, ainsi que trois thoto-copies des cartes men­
tionnées ci-dessus.

